
Na Yesu dɔ sɛ Ɔbɛka 
Onyankopɔn bɔnefakyɛ 
akyerɛ nkurɔfoɔ no. 
Nanso na Yewfoɔ 
mpanimfoɔ no nwiinwii 
wɔ N’ayɔnkofa a ɛda 
Ɔne abɔneyɛfoɔ no ntam 
no ho. Ɛno nti Yesu kaa 
abasɛ mmiɛnsa de 
kyerɛɛ sɛ abɔnefoɔ nu 
wɔn ho wɔ wɔn bɔne ho 

a, Onyankopɔn
ani gye. 



Deɛ ɛdi kan no fa 
owura bi a ɔwɔ 
nnwan ɔha. Baako 
yeraeɛ. Ntɛm ara 

na odwanhwɛfoɔ no 
gyaee aduokron-nkron 
no hɔ na ɔkɔhwehwɛɛ 
deɛ wayera no. 



Odwanhwɛfoɔ 
hwehwɛeɛ hwehwɛeɛ 
kɔsi sɛ ɔhunuu 
odwan no. Ɛnna ɔde 
no too ne kɔn ho na 
ɔde anigyeɛ de no 
kɔɔ fie. Ɔsee ne 
nnamfonom sɛ, 

“Monka me ho na 
yɛnnye yɛn ani, na 
mahunu me dwan a 
ɔyeraeɛ no!”



Yesu kyerɛkyerɛɛ 
mu sɛ anigyeɛ 
kɛseɛ pa ara ba 
ɔsoro ɛsiane ɔkra 
baako a wasesa 
n’adwene nti. 
Adwensakyera 
kyerɛ sɛ obi anu 
ne ho wɔ ne bɔne 
ho – wanu ne ho 
sɛ ɔbɛgyae. 



Na Yesu abasɛm a 
ɛtɔ so mmienu no 
fa awuraa bi a ɔwɔ 
nwetɛbena du, 
ɛbɛtumi aba sɛ ɛyɛ 
sika a watumi asie 
firi berɛ a ɔhyɛɛ bra 
ase nyinaa. Adeɛ 
a ani yɛ nyan siiɛ. 
ɔyeraa ne sika no 
mu baako. 



Pra! Pra! Pra! Awuraa no 
hwehwɛɛ baabiara. 



Akyire yi ɔhunuu ne sika a ayera 
no. N’ani gyee pa ara. Wobɛtumi 
abɔ wo tirim aka deɛ ɔyɛeɛ? Aane, 
ɔbɔɔ ne nnamfonom amaneɛ!



Bio Yesu kaa sɛ, 
“Asoro abɔfoɔ 
ani gye ɛsiane 
ɔdebɔneyɛni 
baako wanya 
adwensakyera 
nti.”



Abasɛm a ɛtɔ so 
mmiɛnsa a Yesu 
kaeɛ no na ɛyɛ 
awerɛho pa ara. Na 
ɛkasa fa aberanteɛ 
bi ɔfirii n’agya fie. 



Aberanteɛ no dii ne sika basabasa wɔ ɔman a ɛwɔ 
akyirikyiri bi so. Afei deɛn na ɔbɛyɛ? Ɔkɔm bɛmaa 
biribiara sɛeɛ. Ɔkɔm bɛtumi ade aberanteɛ yi ama 
no awu.



Ɛsiane ɔkɔm aniberɛ nti, aberanteɛ no nyaa adwuma 
a na ɔma mprako aduane. Nanso obiara amma no 
aduane anni. Anka ɔde anigyeɛ bɛdi mprako yi 
aduane yi bi saa ara. Ebia ɔyɛɛ saa! Akyire yi no, 
aberanteɛ yi adwene baa ne ho so. Ɔdwenee ho sɛ, 

“Asomfo a wɔwɔ fie no mpo didi yie.”



“Mɛkɔ fie na mase 
m’Agya sɛ manu 
me ho wɔ me bɔne 
ho. Mensɛ sɛ meyɛ 
wo ba bio.  Megye 
di sɛ ɔbɛfa me sɛ 
n’asomfo no mu 
baako.”



Berɛ aberanteɛ no wɔ akyirikyiri no, ne papa hunuu 
no sɛ ɔreba. Papa no de anigyeɛ kɔhyiaa ne ba no. 
Ɔfee n’ano na ɔbamoo no.



“Paapa, mayɛ bɔne. 
Mensɛ sɛ meyɛ wo 
ba bio.” Aberanteɛ 
no pɛɛ sɛ ɔbɔ ne 
papa amaneɛ sɛ 
ɔmfa no sɛ ɔsomfo. 
Nanso Papa no de 
asɛm foforɔ bɛtwaa 
mu.  “Momfa atadeɛ 
a ɛyɛ fɛ pa ara, 
mpaboa ne mpatia 
mmrɛ me ba no. Na 
monto pono kɛseɛ.”



Wɔtoo pono kɛseɛ ɛsiane ɔba no a ɔfirii ne nsa a 
ne nsa asan aka no no nti. Yesu kaa abasɛm yi firi 

sɛ ɛkyerɛ sɛdeɛ
Onyankopɔn
dɔ sɛ ɔbɛgye

adebɔneyɛfoɔ
a wɔsesa wɔn

adwene na
wɔba ne

nkyɛn no.



Ɔba Desɛefoɔ no

Ayɛsɛm a ɛfiri Onyankopɔn asɛm, 
Twerɛ Kronkron no mu,

wɔ

Luka 15

"Wo nsɛm ano ma hann." 
Nnwom 119:130



Awieeɛ



Saa Twerɛ Kronkron mu ayɛsɛm yi kasa fa yɛn Nyankopɔn 
Nwanwafoɔ a ɔbɔɔ yɛn na ɔpɛ sɛ yɛhunu No no ho kyerɛ yɛn.

Onyankopɔn nim sɛ yɛayɛ nneɛma bɔne pii, deɛ Ɔfrɛ no bɔne no. 
Bɔne ho asotweɛ ne owuo nanso Onyankopɔn dɔ wo pa ara nti 
Ɔsomaa ne Ba Barima koro, Yesu ma no bɛwuu wɔ asennua no 

so gyee wo bɔne ho asotweɛ. Ɛna Yesu sɔre bɛyɛɛ Ɔteasefoɔ bio 
bɛsene kɔɔ Ɔsoro Aheman mu! Sɛ wogye Yesu di na wosrɛ no sɛ 
Ɔmfa wo bɔne nkyɛ wo a, Ɔbɛyɛ. Afei Ɔbɛba abɛtena wo mu ama 

wo ne No atena afebɔɔ.

Sɛ wogye di sɛ yei ne nokorɛ no a, ka yei kyerɛ Onyankopɔn: 
Me Dɔfo Yesu, Megye di sɛ woyɛ Onyankopɔn, na wobɛyɛɛ onipa 

wuu me bɔne ho, na seesei Woda so te ase. Mesrɛ Wo bra 
m’abrabɔ mu na fa me bɔne kyɛ me, sɛdeɛ ɛbɛyɛ a mɛnya ɔbra 
foforɔ seesei, na da koro bi me ne Wo akɔ afebɔɔ. Boa me na 

menyɛ setie mma Wo na mentena ase mma Wo sɛ Wo ba. Amen.

Kenkan Twerɛ Kronkron no na wo ne Onyankopɔn nni 
nkɔmmɔ da biara! Yohane 3:16

